
	1. ՀՀ ֆինանսների նախարարություն
	11.10.2023թ.

	
	01/34-3/19702-2023

	Ուսումնասիրելով «2023 թվականին Լեռնային Ղարաբաղից բռնի տեղահանված ուսուցիչների օժանդակության միջոցառումը հաստատելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.
Նախագծով հաստատվող օժանդակության միջոցառման (այսուհետ՝ Միջոցառում) 10-րդ կետով նախատեսվում է՝ վերջինիս շրջանակներում  գործուղված ուսուցչին ՀՀ պետական բյուջեով նախատեսված միջոցներից լրացուցիչ հատկացնել լրավճար` մանկավարժական աշխատավարձի 50 տոկոսի չափով։
Այդ կապակցությամբ հայտնում ենք, որ կարևորելով  Լեռնային Ղարաբաղից բռնի տեղահանված ուսուցիչներին մասնագիտական գործունեության հնարավորություն տալու խնդրի լուծումը, այնուամենայնիվ դեմ ենք ներկայացված բովանդակությամբ Նախագծի ընդունմանը, նկատի ունենալով ներքոհիշյալ դիտարկումները.
1. Լեռնային Ղարաբաղից բռնի տեղահանված բնակչության համար ներկայումս ՀՀ կառավարության կողմից նախաձեռնվել են սոցիալական կարիքների բավարարմանն ուղղված մի շարք ծրագրեր և նշված ուսուցիչների համար աշխատավարձի 50 տոկոսի չափով լրավճարի լրացուցիչ սահմանումը անհավասար պայմաններ է ստեղծելու նույն առարկան դասավանդող այլ ուսուցիչների համեմատ, այլ կերպ ասած՝ հանգեցնելու է խտրական վերաբերմունքի, որը կբերի հետագայում ուսուցչական համայնքի կողմից աշխատավարձերի ավելացման և հավասար պայմանների ապահովման արդարացի պահանջի: 
Ավելին, Միջոցառման 14-րդ կետի համաձայն՝ բռնի տեղահանված ուսուցիչների համար չեն կիրառվի ՀՀ պետական բյուջեի «1146. Հանրակրթության ծրագիր» ծրագրի «12016. ՀՀ գյուղական բնակավայրերում մինչև 100 սովորող ունեցող պետական հանրակրթական ուսումնական հաստատություններում դասավանդող ուսուցիչներին լրավճարի սահմանում» և «12015․ ՀՀ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկական առարկաների) դասավանդող ուսուցիչների համար վարձատրության բարձրացված հստակ չափաքանակի սահմանում» միջոցառումների ֆինանսավորման կարգերով սահմանված ժամկետային սահմանափակումները և այդ միջոցառումներով նախատեսված լրավճարները կհաշվարկվեն հաստատությունների հետ պայմանագրեր կնքելու ամսվանից։
 2. Հաշվի առնելով առկա իրավիճակը, հրատապ լուծում պահանջող հարցերի շրջանակը՝ այդ թվում, անվտանգային և Լեռնային Ղարաբաղի բռնի տեղահանվածների գծով առաջացած խնդիրները, որոնց լուծումը լրացուցիչ մեծ ծանրաբեռնվածություն է ենթադրում ՀՀ կառավարության պահուստային ֆոնդի վրա, առաջարկում ենք զերծ մնալ պետական բյուջեի համար լրացուցիչ նոր պարտավորությունների ստանձնումից:
3. Նկատի ուեննալով նաև 2024թ. հարկաբյուջետային շրջանակը, ինչպես նաև այն հանգամանքը, որ ՀՀ Ազգային ժողով ներկայացված ՀՀ 2024թ. պետական բյուջեի նախագծում վերը նշված նպատակով միջոցներ նախատեսված չեն, Նախագծի ընդունման դեպքում այն կմնա առանց ֆինանսական ապահովվածության:
Վերոգրյալը նկատի ունենալով՝ առաջարկում ենք Նախագծից հանել 2-րդ կետը, Միջոցառումից՝ 10-րդ կետը և դրանով պայմանավորված խմբագրել Նախագիծը: 

	2. ՀՀ արդարադատության նախարարություն
	09.10.2023թ.

	
	N /27.4/43743-2023

	Նախագծով հաստատվաող հավելվածի 4-րդ կետի համաձայն՝ Հայաստանի Հանրապետության մարզերի բնակավայրերի պետական հանրակրթական ուսումնական հաստատություններում որևէ առարկայից ուսուցչի թափուր տեղ առաջանալու դեպքում, սահմանված կարգով ուսուցչի թափուր տեղի համար հայտարարված մրցույթին դիմող չլինելու կամ մրցույթը չկայանալու պարագայում, հաստատություն համապատասխան մասնագետ գործուղելու նպատակով Նախարարությունը Կրթության կառավարման տեղեկատվական համակարգի միջոցով (այսուհետ՝ ԿԿՏՀ) 2023 թվականի հոկտեմբերի 10-ից  տվյալ առարկայի գծով շահառուներին ապահովում է տվյալ առարկայի գծով ուսուցչի թափուր տեղերի մասին տեղեկատվության հասանելիությունը:
Այս առումով հարկ ենք համարում նշել, որ «Հանրակրթության մասին» օրենքի 24-րդ հոդվածի համաձայն՝ Պետական ուսումնական հաստատությունում ուսուցչի թափուր տեղ առաջանալու դեպքում այն համալրվում է մրցութային հիմունքներով՝ համաձայն կրթության պետական կառավարման լիազորված մարմնի սահմանած մրցույթի օրինակելի կարգի և ուսումնական հաստատության կանոնադրության, բացառությամբ նպատակային ուղեգրով մասնագիտական կրթություն ստացած թեկնածուի առկայության կամ կրթության պետական կառավարման լիազորված մարմնի կողմից մարզերի պետական ուսումնական հաստատություններ համապատասխան մասնագետ գործուղվելու դեպքում, եթե մինչ այդ առնվազն 1 անգամ հայտարարված մրցույթի արդյունքներով ուսուցչի թափուր տեղը չի համալրվել:
	ՀՀ կրթության և գիտության նախարարի 2013 թվականի ապրիլի 15-ի թիվ 396-Ն հրամանով հաստատված Ուսումնական հաստատության ուսուցչի թափուր տեղի համար անցկացվող մրցույթի օրինակելի կարգի (այսուհետ՝ Կարգ) 7-րդ կետի համաձայն՝ Թափուր տեղ առաջանալու օրվանից մինչև մրցույթի արդյունքում հաղթող ճանաչված մասնակցի հետ աշխատանքային պայմանագիր կնքելու օրը, ինչպես նաև թափուր տեղը մրցութային կարգով չհամալրվելու կամ մրցույթի արդյունքում հաղթող չճանաչվելու դեպքում (անկախ պատճառներից), որոշակի ժամկետով կնքված աշխատանքային պայմանագրով աշխատանքի կարող է ընդունվել «Հանրակրթության մասին» ՀՀ օրենքի 26-րդ հոդվածի 1-ին մասի պահանջներին համապատասխանող անձը, իսկ բարձրլեռնային և սահմանամերձ բնակավայրերի հաստատություններում` Հայաստանի Հանրապետության կրթության, գիտության, մշակույթի և սպորտի նախարարի 2020 թվականի հոկտեմբերի 14-ի N 40-Ն հրամանով սահմանված սահմանամերձ կամ բարձրլեռնային բնակավայրերի պետական ուսումնական հաստատություններ համապատասխան մասնագետ գործուղելու կարգին համապատասխան:
Նույն Կարգի 10-րդ կետի համաձայն՝ Հաստատությունում մրցույթ չի հայտարարվում, և թափուր տեղը զբաղեցվում է ոչ մրցութային կարգով, եթե`
1) տեղը թափուր է ժամանակավորապես (աշխատողի` պարտադիր զինվորական ծառայության զորակոչվելու կամ հղիության, ծննդաբերության և մինչև երեք տարեկան երեխայի խնամքի համար տրամադրվող արձակուրդի, Հայաստանի Հանրապետության աշխատանքային օրենսգրքով նախատեսված այլ դեպքերում),
2) թափուր ժամերն առաջացել են 12-րդ դասարանի 2-րդ կիսամյակում,
3) առաջացած ժամերը տնօրինվել են սույն կարգի 3-րդ կետի համաձայն,
4) առկա է նպատակային ուղեգրով մասնագիտական կրթություն ստացած թեկնածու:
Այսպիսով՝ վերոնշյալ իրավակարգավորումներից բխում է, որ Պետական ուսումնական հաստատությունում ուսուցչի թափուր տեղ առաջանալու դեպքում այն համալրվում է մրցութային հիմունքներով: Հաստատությունում մրցույթ չի հայտարարվում, և թափուր տեղը զբաղեցվում է ոչ մրցութային կարգով միայն Կարգով սահմանված սպառիչ դեպքերում:
Օրենսդրությամբ նախատեսված է նաև որոշակի ժամկետով՝ կնքված աշխատանքային պայմանագրով աշխատանքի ընդունվելու վերաբերյալ կարգավորումներ, այն է՝ թափուր տեղ առաջանալու օրվանից մինչև մրցույթի արդյունքում հաղթող ճանաչված մասնակցի հետ աշխատանքային պայմանագիր կնքելու օրը, ինչպես նաև թափուր տեղը մրցութային կարգով չհամալրվելու կամ մրցույթի արդյունքում հաղթող չճանաչվելու դեպքում (անկախ պատճառներից), որոշակի ժամկետով կնքված աշխատանքային պայմանագրով աշխատանքի կարող է ընդունվել այն անձը, որն ստացել է բարձրագույն կրթությամբ մանկավարժական համապատասխան որակավորում կամ ունի բարձրագույն կրթություն և վերջին տասը տարվա ընթացքում տվյալ առարկայի մանկավարժական (կամ ուսուցչական) գործունեության առնվազն հինգ տարվա աշխատանքային ստաժ։
Ելնելով վերոգրյալից՝ նախագիծն անհրաժեշտ է վերանայել և դիտարկել «Հանրակրթության մասին» օրենքի, ինչպես նաև ՀՀ կրթության և գիտության նախարարի 2013 թվականի ապրիլի 15-ի թիվ 396-Ն հրամանի պահանջների համատեքստում:
	
	Ընդունվել է:
Կատարվել է համապատասխան փոփոխություն:


	2. Նախագծի նախաբանում հղում է կատարվում ՀՀ Սահմանադրության 146-րդ հոդվածի 4-րդ մասին, որի համաձայն՝ Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների: Նշված նորմի հիման վրա նախագծով նախատեսվում է հաստատել 2023 թվականին Լեռնային Ղարաբաղից բռնի տեղահանված ուսուցիչների օժանդակության միջոցառումը, սակայն նախագծի անվանման մեջ նշում կատարված չէ ընդունվող իրավական ակտի բնույթի վերաբերյալ: 
 Այս առումով անհրաժեշտ է նկատի ունենալ, որ «Նորմատիվ իրավական ակտերի մասին» օրենքի 19-րդ հոդվածի 2-րդ մասի համաձայն՝ Նորմատիվ իրավական ակտի հերթական համարից անմիջապես հետո իրավական ակտում իրավական ակտն ընդունող մարմինը «Ն» (նորմատիվ) տառով նշում է կատարում դրա նորմատիվ բնույթի մասին: Այլ իրավական ակտերում ակտի բնույթի մասին նշումը կատարվում է «Ա» տառով՝ անհատական իրավական ակտի դեպքում, «Լ» տառով՝ ներքին (լոկալ) իրավական ակտի դեպքում:
 Միևնույն ժամանակ, հարկ է նկատի ունենալ, որ «Նորմատիվ իրավական ակտերի մասին» օրենքի 2-րդ հոդվածի պահանջները, որոնց համաձայն՝
ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է.
անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց.
 ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Ելնելով վերոգրյալից՝ նախագծի անվանման մեջ անհրաժեշտ է նշել իրավական ակտի բնույթը և համապատասխանաբար վերանայել նաև նախագծի նախաբանը՝ հղում կատարելով այն իրավական ակտին, որի հիման վրա ընդունվում է ներկայացված իրավական ակտը:
	
	Ընդունվել է:
Կատարվել է համապատասխան փոփոխություն:

	3. Նախագծով հաստատված հավելվածի 3-րդ և 4-րդ կետերում անհրաժեշտ է վերանայել «հոկտեմբերի 10-ը» ժամկետը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածով ահմանված իրավական ակտերի ուժի մեջ մտնելու ժամկետները:
	
	Ընդունվել է:
Կատարվել է համապատասխան փոփոխություն:

	3. ՀՀ արտաքին գործերի նախարարություն
	10.10.2023թ.

	
	N 1111/52582-23

	Հայտնում ենք, որ ներկայացված՝ «2023 թվականին Լեռնային Ղարաբաղից բռնի տեղահանված ուսուցիչների օժանդակության միջոցառումը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:

	
	Ընդունվել է:


	4. ՀՀ տարածքային կառավարման և ենթակառուցվածքների նախարարություն
	09.10.2023թ.

	
	N ԳՍ/15.4/30811-2023

	Հայտնում ենք Ձեզ, որ <<2023 թվականին Լեռնային Ղարաբաղից բռնի տեղահանված ուսուցիչների օժանդակության միջոցառումը հաստատելու մասին>>                                                       ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ և արժանացել հավանության։
Նախագծի վերաբերյալ առաջարկություններ չկան։ 
	
	Ընդունվել է:




	5. ՀՀ վարչապետի աշխատակազմի սոցիալական հարցերի վարչության դիտարկումներ
	09.10.2023թ.

	
	

	1. Բացակայում է նախագծի բնույթի մասին նշումը:

	
	Ընդունվել է:
Կատարվել է համապատասխան փոփոխություն:

	2. Լիազորող նորմն իրավաչափ չէ:
	
	Ընդունվել է:
Կատարվել է համապատասխան փոփոխություն:


	3. Նախագծի 2-րդ կետով ԿԳՄՍՆ-ին հանձնարարվում է միջոցառման համար համապատասխան ֆինանսական միջոցներ նախատեսել ՀՀ 2024 թվականի և հետագա տարիների պետական բյուջեներում, որից հետևում է, որ միջոցառումը ժամկետային սահմանափակում չունի:
	
	Ընդունվել է:
Կատարվել է համապատասխան փոփոխություն:

	4. Նախագծի վերնագրից, 1-ին կետից, հավելվածի վերնագրից և 1-ին կետից հետևում է, որ միջոցառումը վերաբերում է 2023 թվականին Լեռնային Ղարաբաղից բռնի տեղահանված բոլոր ուսուցիչների օժանդակությանը, սակայն հավելվածի 2-րդ կետի ձևակերպումից ակնհայտ է դառնում, որ միջոցառման շահառուներ են 2023 թվականին Լեռնային Ղարաբաղից բռնի տեղահանման արդյունքում միայն մարզերում բնակություն հաստատած ուսուցիչները:
	
	Ընդունվել է մասամբ:
Նախագծի վերնագիրը ընդհանրական է, իսկ նախագծով առաջարկվող շահառուներին ներկայացվող պահանջները, ինչպես նաև օժանդակության տեսակը, չափը և մեխանիզմները սահմանվում են որոշման նախագծով։
Նախագիծը խմբագրվել է ըստ որի շահառուներ կարող է հանդիսանալ այն ուսուցիչը, ով 2023 թվականին Լեռնային Ղարաբաղից բռնի տեղահանման արդյունքում բնակություն է հաստատել Հայաստանի Հանրապետությունում, ունի «Հանրակրթության մասին» Հայաստանի Հանրապետության օրենքով մանկավարժական աշխատողի պաշտոն զբաղեցնելու իրավունք, և ցանություն ունի  աշխատելու Հայաստանի Հանրապետության մարզերի բնակավայրերի պետական հանրակրթական ուսումնական հաստատություններում

	5. Հավելվածի 4-6-րդ կետերը հակասում են ԿԳՄՍ նախարարի  15.04.2013թ. N 396-Ն հրամանով հասստատված՝  Ուսումնական հաստատության ուսուցչի թափուր տեղի համար անցկացվող մրցույթի օրինակելի կարգի 3-4-րդ, 6-րդ կետերին, որոնց համաձայն՝
1)  «3. Թափուր տեղ առաջանալու դեպքում դասաժամերը տրամադրվում են հաստատությունում աշխատող, համապատասխան որակավորում ունեցող, նույն հաստատությունում տվյալ առարկան դասավանդած կամ դասավանդող՝ մինչև 22 դասաժամ ծանրաբեռնվածություն ունեցող ուսուցչին:»,
2) «4. Հաստատությունում մրցույթ հայտարարվում է տվյալ առարկան դասավանդող ուսուցչին առնվազն 22 դասաժամ ծանրաբեռնվածությամբ ապահովելուց կամ այդ ծանրաբեռնվածությունից նրա գրավոր հրաժարվելուց հետո:»,
3) «6. Անկախ պատճառներից՝ մրցույթը չկայանալու դեպքում թափուր տեղը համալրելու համար պարբերաբար (առնվազն երկու ամիսը մեկ անգամ... հայտարարվում է մրցույթ, մինչև սույն կարգի համաձայն հաղթող ճանաչվելը:»:
4) Նախագծի վերոհիշյալ կետերով որևէ առարկայից ուսուցչի թափուր տեղ առաջանալու դեպքում, սահմանված կարգով ուսուցչի թափուր տեղի համար հայտարարված մրցույթին դիմող չլինելու կամ մրցույթը չկայանալու պարագայում, ԿԳՄՍՆ-ն կարող է շահառու անձի գործուղել տվյալ հաստատություն՝ աշխատանքային պայմանագիր կնքելու:
	
	Ընդունել է:
Կատարվել է համապատասխան փոփոխություն:  


	6. Նախագիծը կարող է «խաչվել» ԿԳՄՍ նախարարի 14.10.2020թ. N 40-Ն հրամանով սահմանված՝ Հայաստանի Հանրապետության կրթության, գիտության, մշակույթի և սպորտի նախարարության կողմից սահմանամերձ կամ բարձրլեռնային բնակավայրերի պետական ուսումնական հաստատություններ համապատասխան մասնագետ գործուղելու կարգի հետ, քանի որ մարզերում ուսուցչի թափուր տեղերի մեծամասնությունը, կարծում ենք, սահմանամերձ կամ բարձրլեռնային բնակավայրերի դպրոցներում են:
	
	Ընդունել է:
Կատարվել է համապատասխան փոփոխություն:  

	7. Նախագծից պարզ չէ նաև, թե ինչ է լինելու մեկ տեղի համար մի քանի ուսուցչի դիմելու դեպքում, և ինչպես է կատարվելու ընտրությունը:
	
	Չի ընդունվել:
Նախագծի հավելվածի 5-րդ կետի համաձայն թափուր տեղերից շահառուն ընտրում է մեկը՝ նշում կատարելով ԿԿՏՀ-ի համապատասխան դաշտերում, որոնց հիման վրա ինքնաշխատ եղանակով ձևավորվում է տվյալ թափուր տեղի համար դիմումը, ում հետել սահմանված կարգով կնքվում է աշխատանքային պայմանգիր: Նշվածը ենթադրում է, որ ընտրությունը կատարվելու է ըստ հայտեր ներկայացնելու հերթականության (ժամկետային, ով առաջինը դիմի);  

	8. Նախագծի հիմնավորման մեջ առկա է անհասկանալի նշում՝ «միջոցառման շրջանակներում գործուղված մանկավարժին Հայաստանի Հանրապետության պետական բյուջեով նախատեսված միջոցներից ուսումնական հաստատությանը կտրվի լրացուցիչ վճար` աշխատավարձի 30 տոկոսի չափով»:
	
	Ընդունվել է:
Կատարվել է համապատասխան փոփոխություն: 




